
Citazzjoni Numru. 197/1996/1 
 
 
 

Theresa sive Tessie Scicluna f’isimha proprju u bhala 
kuratrici tal-interdett Anton Scicluna, u b’digriet tat-18 ta’ 

Novembru 2000 l-istess Theresa sive Tessie Scicluna giet 
nominata kuratrici sabiex tirrapprezenta l-eredita’ ta’ 

Anton Scicluna li miet fil-mori tal-kawza . 
 

vs 
 

George u Maria Assunta konjugi Debrincat . 
 

Il-Qorti , 
 
Rat ic-Citazzjoni li permezz taghha l-attrici proprio et 
nomine, wara li ppremettiet : 
 
Illi missier il-kontendenti ahwa Scicluna, Nicola Scicluna 
miet fl-24 ta’ April, 1964 b’testment tal-4 ta’ Dicembru, 
1958 atti Nutar John Busuttil li bih istitwixxa bhala eredi 
tieghu liz-zewg uliedu, l-attrici u lill-konvenuta Maria 
Assunta Debrincat ; 

Illi din l-istituzzjoni ta’ eredi kienet soggetta ghal zewg 
kundizzjonijiet, li wahda minnhom kienet li z-zewg eredi 
kellhom jipprestaw fi kwalunkwe zmien f’darhom l-alimenti 
necessarji lil huhom Anton, li kien inkapacitat u jipprovdulu 
l-kuri kollha li jkollu bzonn u dana barra li jipprovdulu dawn 
il-kuri u assistenzi kif ukoll l-abitazzjoni fid-dar fejn kien 
joqghod nru 28, 29, 30 Pjazza Sabina; Victoria, bil-kantina 
li hemm maghha ; 
 
Illi minn meta miet Nicola Scicluna fil-1964 konvenuta 
Maria Assunta u zewgha qatt ma hadu hsieb lil Anton 
Scicluna jew pprestawlu ebda assistenzi jew alimenti, 
imma hadet hsiebu biss l-attrici proprio ; 
 
Illi ghalhekk il-konvenuta kisret il-kundizzjoni espressa ta’ 
missierha ghall-istituzzjoni ta’ eredi taghha u ghalhekk 
iddekadiet minn eredi, ghalhekk is-sehem taghha mill-
eredita’ ta’ missierha, Nicola Scicluna, ghadda ex lege fuq 
iz-zewg hutha l-ohra, l-attrici proprio u Anton Scicluna;  
 
Illi mhux biss konvenuti qatt ma hadu l-icken kura ta’ 
Anton Scicluna imma fl-1994 minghajr ma raw x’sa jsir 
minnu, ghamlu citazzjoni,  
“Citazz. Nru 105/94 George Debrincat et –vs- Theresa 
Scicluna” u minghajr anqas biss ma esibew kopja tat-
testment ta’ Nicola Scicluna, ottenew sentenza fid-9 ta’ 
Novembru, 1995 li biha gie ordnat il-bejgh in licitazzjoni 
tad-dar fi Pjazza Sabina liema licitazzjoni b’degriet ta’ din 
il-Qorti tal-14 ta’ Gunju, 1996 giet iffissata ghad-9 ta’ 
Dicembru, 1996 ; 
 
Illi fl-14 ta’ Awissu, 1996 l-istess konvenuti ottenew 
illegalment mandat ta’ zgumbrament kontra l-attrici 
proprio, mandat nru 625/96; wara semplici rikors biex il-
Qorti taghti terminu lill-attrici biex tizgombra nonostanti li 
kienu jafu li jekk dan jigi esegwit Anton Scicluna kien sa 
jsib ruhu fit-triq tant illi girien taghhom offrew lill-attrici li 
jospitawhom f’post taghhom temporanjament sakemm 
isibu fejn idahhlu rashom;  

Illi kif jidher car mit-testment ta’ Nicola Scicluna, kemm l-
attrici kif ukoll l-konvenuta kienu obbligati li jipprestaw lil 
huhom Anton Scicluna l-alimenti, servizzi u kuri kollha li 
kellhom bzonn f’kull zmien cioe’ sakemm imut, fid-dar fejn 
ghex u trabba ta’ Pjazza Sabina u jekk ikun hemm bzonn 
anki f’darhom ; 
 
Illi l-kundizzjoni testamentarja fuq imsemmija ta’ Nicola 
Scicluna tammonta wkoll ghal kostituzzjoni tad-dritt ta’ 
abitazzjoni favur Anton Scicluna fuq il-fond ta’ Pjazza  
Sabina, liema dritt ta’ abitazzjoni z-zewg eredi huma 
obbligati li jirrispettaw sakemm jibqa haj Anton Scicluna 
altrimenti jiddekadu mill-pozizzjoni taghhom ta’ eredi ; 
 
Illi l-konvenuta lanqas ma rrispettat dana l-obbligu impost 
fit-testment ta’ missierha hija ddekadiet min-nomina 
taghha ta’ eredi ta’ missierha anki ghal din ir-raguni ; 
 
Illi ghal hekk ma setghetx tigi ordnata l-licitazzjoni tal-post 
ta’ Pjazza Sabina, minghajr ma jigi riservat dan id-dritt ta’ 
abitazzjoni favur Anton Scicluna, u minghajr ma tigi 
investita l-kwistjoni jekk fil-fatt Maria Assunta Debrincat 
kienitx jew le eredi ta’ missierha, s-sentenza tad-9 ta’ 
Novembru, 1995 fil-kawza “George  Debrincat et –vs – 
Theresa Scicluna” hija nulla ghaliex tilledi d-drittijiet ta’ 
terzi anzi ta’ persuna mentalment inkapacitata u l-
porzjonijiet tal-koproprjetarji tal-fond ta’ Pjazza Sabina 
huma zbaljati.  Dan imur kontra l-principji fondamentali 
kollha tal-gustizzja;  
Illi Anton Scicluna mhabba l-istat mentali tieghu ma 
setghax jiddefendi d-drittijiet tieghu u ma kien hemm hadd 
biex jissalvagwardalu dawn id-drittijiet billi dana gie 
interdett u giet nominata kuratrici tieghu l-attrici bid-digriet 
tal-Qorti tal-Gurisdizzjoni volontarja Numru 79/96PC tat-
23 ta’ Lulju, 1996, -  ma setghux jittiehdu passi giudizzjarji 
a tempo vergine u ghalhekk qeghda issir din ic-citazzjoni 
f’dan l-istadju. 
 
Talbet lill-konvenuti jghidu ghaliex m’ghandux : 
 
1. Jigi dikjarat u deciz minn din il-Qorti illi l-
artikolu 6 tat-testment ta’ Nicola Scicluna tal-4 ta’ 

Dicembru, 1958 atti Nutar John Busuttil bl-ewwel 
kondizzjoni oltre li jistabilixxu l-obbligu fuq iz-zewg eredi 
nominati cioe’ l-attrici Tessie Scicluna u l-konvenuta Maria 
Assunta mart George Debrincat li jipprestaw l-kuri, 
alimenti, u servizzi lil huhom Anton Scicluna fid-dar nru 
28, 29, 30 Pjazza Sabina bil-kantina kif ukoll jekk ikun il-
kaz f’darhom, jikkostitwixxi dritt ta’ abitazzjoni fuq l-istess 
dar favur l-istess Anton Scicluna li z-xewg eredi huma 
obbligati li jirrispettaw fi kwalunkwe zmien sakemm idum 
haj l-istess Anton Sciluna;  
2. Jigi dikjarat u deciz minn din il-Qorti illi l-
konvenuta Maria Assunta  Debrincat;   
a. ma pprestatx l-kuri, servigi u assistenzi 
ghat-termini ta’ l-istess testment lil Anton Scicluna u  
b. li bil-kawza li ghamlet flimkien ma’ 
zewgha, il-konvenut George Debrincat, fl-ismijiet “George 
Debrincat et –vs- Theresa sive Tessie Scicluna” Citazz: 
105/95 PC deciza fid-9 ta’ Novembru 1995 u bil-mandat 
ta’ zgumbrament li nhareg fuq it-talba taghha u ta’ zewgha 
Nru. 625/96 hi ppruvat tiddepriva lill-huha mid-dritt ta’ 
abitazzjoni fuq id-dar ta’ Pjazza Sabina;  
3. u konsegwentement ghaliex ma ghandux 
jigi dikjarat u deciz illi l-istess konvenuta Maria  Assunta 
Debrincat ddekadiet mill-istat taghha ta’ eredi ta’ 
missierha u ghalhekk is-sehem taghha mill-istess eredita’ 
ghadda ex lege fuq l-attrici u huha l-interdett Anton 
Scicluna fi kwoti indaqs bejniethom;  
4. ghaliex ma ghandu jigi dikjarat u deciz illi s-
sentenza tad-9 ta’ Novembru 1995 fil-kawza fuq 
imsemmija Citaz:  Nru . 105/95PC fl-ismijiet ‘George 
Debrincat et –vs- Theresa Scicluna’, hija nulla u bla ebda 
effett ghaliex tivvjola d-dritt ta’ abitazzjoni li ghandu fuq id-
dar 28, 29, 30, Pjazza Sabina, Victoria bil-kantina maghha 
l-attur Anton Scicluna kif ukoll ghaliex  il-konvenuta Maria 
Assunta Debrincat ddekadiet mill-pozizzjoni taghha ta’ 
eredi u ghalhekk l-kwota tal-fond li gie dikjarat li 
tappartjeni lilha hija hazina :   
5. konsegwentement ghaliex ma ghandhomx 
jigu annullati u dikjarati bla ebda effett u revokati : 
a. is-subbasta tal-istess dar Pjazza 
Sabina, Victoria ordnata ghad-9 ta’ Dicembru 1996 bid-
degriet tal-14 ta’ Gunju 1996 , 

b. il-mandat ta’ zgumbrament numru 
625/96; 
c. jekk ikun ilk-kaz id-degriet ta’ din il-
Qorti tad-9 ta’ April 1996 li bih il-Qorti tat lill-attrici tlett xhur 
zmien biex tizgombra mill-fond. 
 
Bl-ispejjez u l-VAT u bl-ingunzjoni tal-konvenuti ghas-
subizzjoni . 
 
Rat id-dikjarazjoni tal-fatti ta’ l-attrici proprio et nomine 
ikkonfermata bil-gurament taghha . 
 
Rat in-nota ta’ l-eccezzjonijiet tal-konvenuti li eccepew illi :  
 
1. Preliminarjament in-nullita’ tat-talbiet attrici 
minhabba konfuzjoni ta’ diversi azzjonijiet bejn partijiet 
diversi f’kawza wahda .  Infatti fl-ewwel lok l-attrici qeghda 
taghmel kawza biex tiddikjara li l-konvenuta ddekadiet 
mill-eredita’ ta’ missierha .  F’din il-vertenza ghandhom 
interess biss l-attrici personalment u l-konvenuta . L-attrici 
qeghda tagixxi wkoll bhala kuratrrici ta’ huha biex jigi 
ddikjarat li huwa ghandu d-dritt ta’ abitazzjoni fuq id-dar fi 
Pjazza Savina u li l-proceduri gudizjarji msemmija humd 
nulli . 
 
2. Preliminarjament ukoll in-nullita’ tal-azzjoni 
attrici in kwantu jirrigwarda l-interess tal-attrici 
personalment peress illi b’din il-kawza l-attrici qeghda 
tipprova terga’ tqanqal kwestjonijiet li dwarhom hemm 
sentenza definittiva meta l-unika mod kif din setghet terga’ 
tiftah id-dibattiment kien strettament u fil-limiti tar-regoli ta’ 
ritrattazzjoni ta’ kawzi . 
 
3. Illi inoltre t-talba dwar id-dekadenza tad-
drittijiet ereditarji tal-konvenuta favur sew l-attrici u kif ukoll 
favur Anton Scicluna hija nulla u minghajr ebda validita’ 
legali billi anki kieku kien hemm xi gustifikazzjoni f’dak 
allegat id-dekadenza kienet issir biss skond ir-regoli tal-
akkrexximent jigifieri favur l-eredi l-ohra l-attrici 
personalment u mhux favur Anton Scicluna wkoll .  
Evidentement pero’ l-attrici qeghda tipprogetta fuq 

quddiem lill-interdett Anton Scicluna ghaliex b’hgekk 
qeghda tippretendi li tibbenefika personalment . 
 
4. Illi l-konvenuti qeghdin jikkontestaw l-
interpretazzjoni li qeghda tigi maghtija mill-attrici lit-
testment kkwotat minnha fis-sens illi l-hatra ta’ eredi 
kienet assoggettata ghall-kundizzjoni tas-servizzi lil Anton 
Scicluna . 
 
5. Illi fil-mertu u minghajr ebda pregudizzju t-
talbiet attrici huma nfondati fid-dritt u fil-fatt .  Infatti din il-
kawza ma hix ghajr tentattiv malizzjuz da parti tal-attrici 
sabiex tirrezisti l-effetti tat-transazzjoni milhuqa fl-atti tal-
kawza fl-ismijiet Assunta Debrincat et –vs- Theresa sive 
Tessie xebba Scicluna (Cit. Nru. 157/1991) u tas-
sentenza tad-disgha (9) ta’ Novembru tal-elf disa’ mija u 
hamsa u disghin (1995) fil-kawza fl-ismijiet “George 
Debrincat et –vs- Theresa sive Tessie Scicluna”  (Citaz. 
Nru. 105/1995) u tal-atti gudizzjarji sussegwenti . 
 
6. Illi certament ma hux moghti lill-attrici l-jedd 
li tqanqal din il-verter za wara li hija nnifisha minn jeddha 
accettat il-jeddijiet tal-konvenuta fuq il-fond fuq imsemmi u 
rrinunzjat ghall-pretensjonijiet kollha taghha f’dan ir-
rigward u sahansitra kienet waslet biex tbiegh l-istess fond 
flimkien mal-konvenuti . 
 
7. Illi minghajr pregudizzju ghall-premess l-
eccipjenti jichdu bl-iktar mod kategoriku li huma qatt 
naqsu li jirrendu servizzi, u assistenzi lil Anton Scicluna .  
Infatti ghal bosta snin, meta r-relazzjonijiet bejn il-partijiet 
kienu intimi ghall-ahhar il-konvenuti kienu jirrendu servizzi 
mhux biss lil Anton Scicluna izda wkoll lil attrici nnifisha .  
Tajjeb jigi osservat li minkejja l-interdizzjoni tieghu, Anton 
Scicluna ma huwa bniedem fizikament f’sahtu u kapaci 
b’certi limitazzjonijiet anki jiehu kura tieghu nnifsu . 
 
8. Illi l-attrici qeghda ghall-iskopijiet taghha 
tikkwota hazin it-testment ta’ Nicola Scicluna billi ma hux 
minnu li dan halla b’legat lil Anton Scicluna xi dritt ta’ 
abitazzjoni fuq id-dar fi Pjazza Savina .  Kuntrarjament 
ghal dak allegat l-unika ordni ta’ Nikola Scicluna kienet li l-

eredi tieghu kellhom jipprestaw is-servizzi lil Anton 
Scicluna inkluz li jircevuh f’darhom . 
 
9. Illi minghajr pregudizzju ghall-premess it-
talbiet attrici ma jsegwux mill-premessi billi anki kieku kien 
hemm xi jedd ta’ abitazzjoni favur Anton Scicluna, dan la 
jintitolah ghall-partecipazzjoni f’kawza ta’ divizjoni tal-
proprjeta’ innifisha u wisq inqas li jitlob id-dikjarazzjoni 
tan-nullita’ ta’ xi proceduri li fihom huwa ma kienx parti . 
 
10. Illi certament Nicola Scicluna ma setghax 
jikkostitwixxi favur Anton Scicluna xi jedd ta’ abitazzjoni 
meta huwa kellu biss in-nofs indiviz tad-dar imsemmija . 
 
Salvi eccezzjonijiet ulterjuri fid-dritt u fil-fatt . 
 
Rat id-dikjarazzjoni tal-fatti tal-konvenuti mahlufa minn 
George Debrincat. 
 
Rat l-atti l-ohra kollha tal-kawza, inkluzi d-dokumenti 
esebiti u l-verbali tax-xhieda mismugha . 
Rat ukoll l-atti tal-kawzi citati : “Assunta Debrincat et. v. 
Theresa sive Tessie xebba Scicluna” (Citaz. Nru. 
157/1991) transatta f’Awissu 1993, u “George Debrincat 
et. vs. Theresa sive Tessie Scicluna” (Citaz. Nru. 
105/1995) deciza minn din il-Qorti fid-9 ta’ Novembru 
1995 . 
 
Rat in-noti ta’ l-osservazzjonijiet rispettivi tal-kontendenti . 
 
Ikkunsidrat : 
 
Illi din hija t-tielet kawza in fila bejn il-kontendenti 
rigwardanti l-eredita’ provenjenti lilhom minghand 
missierhom .  L-ewwel kawza kienet giet tranzatta meta 
Tessie Scicluna kienet irrikonoxxiet lill-ohtha Assunta 
Debrincat bhala ko-eredi ta’ missierha .  Bit-tieni kawza 
din il-Qorti kienet ordnat il-bejgh in licitazzjoni tal-fond 
ippossedut in komun bejn il-kondividenti .  Fil-kawza 
presenti, bid-differenza ghall-kawzi precedenti,  l-attrici 
qed tidher ukoll f’isem huha interdett Anton Scicluna, li ma 
kienx rapprezentat fil-proceduri l-ohra,  u issa wara l-mewt 

tieghu fil-mori tal-kawza, ghall-interessi ta’ l-eredita’ tieghu 
.  Hija tikkontendi illi s-sentenza msemmija ta’ din il-Qorti 
mhix valida ghax ma tiehux in konsiderazzjoni la ta’ l-
interessi ta’ l-interdett u lanqas ta’ dak li kien gie stipulat 
fit-testment ta’ missierha . 
 
Imma l-kawza prezenti ma saritx mill-attrici  semplicement 
biex thares l-interessi ta’ huha interdett, izda anke dawk 
proprji taghha, ghax kif jirrizulta mill-okkju tal-kawza, hija 
qed tidher ukoll f’isimha proprju .  L-ewwel haga ghalhekk 
illi trid tistabilixxi din il-Qorti tirrigwarda l-possibilita’ o 
meno ta’ l-attrici li terga’ tippromwovi f’isimha proprju 
kawza ohra biex tikkontesta dak li ghadda in gudikat .  L-
attrici, li la kienet appellat u  lanqas talbet ir-ritrattazzjoni 
tal-kawza li biha kien gie deciz minn din il-Qorti illi l-fond 
ippossedut fi kwoti ugwali bejn l-ahwa Tessie Scicluna u 
Assunta Debrincat kellu jingieb in licitazzjoni, issa qed 
tikkontendi illi l-istess Assunta Debrincat kienet iddekadiet 
mid-drittijiet erditarji taghha ghax ma kienitx osservat il-
kondizzjonijiet stipulati fit-testment ta’ missierhom 
rigwardanti s-servigi li kellhom jigu resi lil huhom interdett .  
 
Kif tajjeb jirrilevaw il-konvenuti fin-nota ta’ l-
osservazzjonjiet taghhom : “Kieku din l-onorabbli Qorti 
kellha taccettta li tikkunsidra l-ilment ta’ l-attrici allura tkun 
qed tammetti rimedju oltre dak ta’ l-appell u ritrattazzjoni” 
(ara Nota a fol. 23) U kif gie kostantement ritenut mill-
Qrati taghna : 
“Il-Kodici ta’ Organizzazzjoni u Procedura Civili 
espressament jittratta biss dwar ir-rimedju  tal-appell 
jew dak ta' ritrattazzjoni bhala mezzi moghtija lill-parti 
li jkollha interess li tattakka sentenza tal-Qorti u 
inoltre tistipula rigorosament it-termini ta’ zmien li 
fihom dawn ir-rimedji jistghu jigu utilizzati . Wara l-
iskadenza taz-zmenijiet stabiliti s-sentenza tigi 
mbaghad definita bhala wahda definittiva.” (Alfred 
Cauchi vs Louis Dimech et. : 12.3.1993) ; u 
 
“Il-Kodici ta’ Organizzazzjoni u Procedura Civili jaghti 
lill-parti rimedju ta’ appell u ritrattazzjoni bil-mezzi u 
modalitajiet imsemmija fl-artikolu 811 ta’ l-istess 
Kodici . Ma hemm l-ebda referenza ghall-possibilita’ li 

sentenza tista’ tigi attakkata b’xi mod iehor oltre dak 
moghti bl-istess procedura (Maria Assunta Mercieca vs. 
Celestino Grech, Appell : 10.10.2000) . 
  
Is-sentenza attakkata kienet stabiliet illi d-dar bin-numru 
28 Pjazza Sabina Victoria, Ghawdex, kellha tinbiegh u r-
rikavat jinqasam ugwalment bejn l-ahwa Tereza Scicluna 
u Assunta Debrincat bhala komporprjetarji, u dana a bazi 
tat-transazzjoni milhuqa bejniethom fil-kawza precedenti 
fuq citata . Zgur ghalhekk illi issa, anke tenut kont tal-
gurisprudenza in materia, l-attrici ma tistghax terga’ 
tqanqal kwistjonijiet godda dwar xi haga li kienet giet 
deciza b’mod definittiv minn din il-Qorti . Ghaldaqstant 
safejn l-azzjoni prezenti hija ttentata biex l-attrici proprio 
takkwista xi drittijiet fuq l-eredita’ ta’ missierha oltre dawk  
ikkunsidrati fis-sentenza kontestata, ma tistghax tirnexxi . 
 
Jibqa’ ghalhekk sabiex jigi kkunsidrat jekk l-interdett kellux 
xi drittijiet li gew injorati f’dik is-sentenza .  L-attrici nomine 
tikkontendi illi huha interdett kellu dritt ta’ abitazzjoni fuq 
id-dar in kwistjoni, li kien gie stabilit fit-testment ta’ 
missieru in atti Nutar Dottor John Busuttil ta’ l-4 ta’ 
Dicembru 1958 (Dok. A  anness mac-citazzjoni a fol. 9 –
12) .  Fl-artikolu 6 ta’ dan it-testment jinghad testwalment 
illi : 
 
“It-testatur irid u jordna illi l-istituzzjoni ereditarja fuq 
imsemmija favur uliedu Assunta mart George Debrincat u 
Tessie Scicluna tigi subordinata ghal dawn il-
kundizzjonijiet : 
 
1. Illi l-istess eredi jkunu obbligati fi 
kwalunkwe zmien jipprestaw f’darhom l-alimenti 
necessarji lil huhom Antonio Scicluna, iben iehor tat-
testatur u jipprodigawlu l-kuri kollha li jkollu bzonn u dana 
barra mill-abitazzjoni fl-imsemmija dar li tinsab fi Pjazza 
Sabina,Vittoria,Ghawdex . 
 
2. Illi hadd mill-istess eredi ma jkun jista’ 
jbiddel l-istat attwali jew jibni mill-gdid l-imsemmija dar fi 
Pjazza Sabina jekk mhux bil-kunsens taz-zewg werrieta, 
ulied it-testatur, u dana matul l-ewwel ghaxar snin mill-

mewt tat-testatur jew tal-uzufruttwarju infraskritt skond min 
fosthom ikun is-superstiti.” 
 
L-attrici nomine tikkontendi illi l-ewwel kundizzjoni ta’ 
artikolu hawn citat jistabilixxi favur l-interdett huha d-dritt 
ta’ abitazzjoni fid-dar ta’ Pjazza Sabina, u ghalhekk dan 
id-dritt qatt ma seta’ jigi njorat mill-Qorti meta giet biex 
taghti s-sentena taghha tad-9 ta’ Novembru 1995 .  Imma 
apparti l-fatt illi d-dicitura uzata f’din il-kondizzjoni hija 
piuttost ambigwa u ma tghix b’mod car illi tassew qed jigi 
stabilit dritt ta’ abitazzjoni favur Anton Scicluna, jibqghu ta’ 
ostakolu ghat-tezi ta’ l-attrici zewg kunsiderazzjonijiet 
legali, kif tajjeb jirrilevaw il-konvenuti fin-nota taghhom . 
 
(i) L-ewwelnett ma jistghax jigi njorat il-fatt 
li jirrizulta mill-atti ta’ din il-kawza u t-tnejn l-ohra 
msemmija illi Nicola Scicluna missier il-kontendenti ahwa 
Scicluna, ma kienx jipposjedi l-intier tal-proprjeta’ tad-dar 
in kwistjoni, imma biss in-nofs indiviz taghha, ghax in-nofs 
l-iehor kien ta’ huh Carmelo, li sussegwentement kien 
ittrasferih lill-istsss Tessie u Assunta ahwa  Scicluna . 
Ghalhekk sabiex tali legat ta’ hwejjeg haddiehor ikun 
validu fil-ligi, Nicola Scicluna kellu jsemmi dan il-fatt fit-
testment tieghu, haga li ma ghamilx (art. 696.1 tal-kap. 
16) . 
 
(ii) It-tieni ostakolu jirrigwarda l-formalitajiet 
rikjesti mil-ligi f’kaz ta’ tgawdija temporanja fuq hwejjeg 
haddiehor (art. 352 kap. 16) .  Gialadarba fit-testment ta’ 
Nicola Scicluna ma jissemma xejn dwar ezenzjoni mill-
kawzjoni rikjesta mil-ligi, l-beneficcjarju kien obligat 
jippresta l-garanzija  msemmija   fil-ligi, haga li ma 
jirrizultax li saret f’dan il-kaz .  
 
Ghal dawn ir-ragunijiet ghalhekk ma jistghax jinghad illi 
Anton Scicluna kellu xi dritt ta’ abitazzjoni fuq id-dar in 
kwistjoni li kien jimmerita l-protezzjoni tal-Qorti, u 
ghalhekk it-talba ta’ l-attrici f’dan ir-rigward lanqas ma 
tista’ tintlaqa’ . 
 
L-attrici ssostni wkoll illi ohtha l-konvenuta Assunta 
Debrincat ddekadiet minn sehemha mill-eredita’ ta’ 

missierha ghax ma osservatx il-kundizzjonijiet marbuta 
ma’ n-nomina taghha bhala ko-eredi tieghu, u cioe’ illi hija 
flimkien ma’ l-attrici tippresta servigi u kura lil huhom l-
interdett Anton Scicluna .  Apparti l-kunsiderazzjoni ta’ 
jekk il-konvenuta kienitx gustifikata jew le ma tkomplix 
tirrendi servigi lil huha, bil-mod kif kienet taghmel qabel 
ma nqala’ l-inkwiet bejn il-kontendenti u l-isfortuni li sabet 
ma’ wiccha l-familja tal-konvenuti Debrincat, irid jigi qabel 
xejn kunsidrat jekk l-interdett kellux interess li jqajjem din 
il-kwistjoni fil-kawza prezenti . Gia gie stabilit illi Tessie 
Scicluna proprio  din   il-pretensjoni qatt ma setghet terga’ 
tqajjimha fil-Qorti, u dana  minhabba l-gudikat li kien 
stabilixxa li l-eredita’ ta’ Nicola Scicluna kellha tinqasam 
ugwalment bejn il-kontendenti Tessie u Assunta ahwa 
Scicluna . 
 
Jirrizulta mit-testment imsemmi ta’ Nicola Scicluna li fuqu 
qed jigu bbazati l-pretensjonijiet prezenti, illi Anton 
Scicluna qatt ma gie nominat eredi ta’ missieru .  L-unici 
eredi kienu hutu l-bniet Tessie u Assunta . Huhom iehor 
Lino Scicluna thalla biss somma ta’ flus ghas-saldu tal-
legittima spettanti lilu .  Issa anke jekk ghall-grazzja tal-
argument biss, kellu jigi accettat illi l-konvenuta tassew 
iddekadiet mid-drittijiet ereditarji taghha fuq il-wirt ta’ 
missierha, minhabba li ma osservatx il-kundizzjonijiet 
stipulati fit-testment tieghu, ma jistghax jinghad illi Anton 
Scicluna qatt seta’ jibbenefika minn dan in-nuqqas ta’ ohtu 
.  Dan ghaliex il-ligi taghti d-dritt ta’ akkrexximent lill-eredi 
l-ohra f’kaz illi xi hadd mill-eredi jitlef  id-dritt ghal sehmu 
mill-eredita’ (art. 737 kap. 16) .    Tali akkrexximent fil-kaz 
taghna kien ghalhekk jibbenifika biss lill-attrici proprio, 
imma din, kif  rajna aktar ‘l fuq, kienet  gia rinunzjat ghal 
kwalunkwe drittijiet li setghet qatt akkwistat bid-dekadenza 
da parti ta’ ohtha meta rrikonoxxiet lill-konvenuta bhala 
ko-eredi ndaqs taghha fl-okkazjoni tat-transazzjoni ta’ l-
ewwel kawza ta’ bejniethom .  L-istess rinunzja kompliet 
imbaghad tinghata izjed effett  bis-sentenza fit-tieni kawza 
meta, a bazi ta’ dik it-transazzjoni, gie deciz illi d-dar fi 
Pjazza Sabina,  ipposseduta in komun bejn il-kontendenti 
Tessie  Scicluna u Assunta Debrincat, kellha tinbiegh in 
licitazzjoni sabiex ir-rikavat jinqasam ugwalment 
bejniethom . 

Ghaldaqstant jirrizulta illi l-konvenuti huma gustifikati fl-
eccezzjonijiet taghhom, u konsegwentement it-talbiet 
attrici sew proprio kif ukoll nomine ma jistghux jigu 
accettati . 
 
Ghal dawn il-motivi, tiddecidi l-kawza, billi filwaqt illi tilqa’ l-
eccezzjonijiet tal-konvenuti, tichad it-talbiet attrici bl-
ispejjez kontra l-istess attrici proprio et nomine .   
 
 
 
 

< Sentenza Finali > 

